
შეთანხმების ხელმოწერის თარიღი         ----------------------------------------------------              2016 წელი

!!! გთხოვთ, ყურადღებით გაეცნოთ პროგრამით სარგებლობის პირობებს. პროგრამის ფარგლებში მომსახურებით სარგებლობა შესაძლებელია მხოლოდ შეთანხმების  ორმხრივად ხელმოწერის შემდეგ.

მუხლი1. პროგრამის ზოგადი პირობები
1.  წინამდებარე შეთანხმება გაფორმებულია „დასაქმების ხელშეწყობის მომსახურებათა განვითარების სახელმწიფო პროგრამის“ (შემდგომში-პროგრამა) ფარგლებში, რეგისტრირებულ სამუშაოს მაძიებელსა (შემდგომში-მოსარგებლე) და პროგრამის განმახორციელებელს - სსიპ-სოციალური მომსახურების სააგენტოს შორის, მოიცავს პროგრამით სარგებლობის ძირითად პირობებს და ადასტურებს მოსარგებლის თანხმობას პროგრამით და ამ შეთანხმებით გათვალისწინებულ პირობებზე, მათ შორის, ინფორმირებულობას მოსარგებლის/განმახორციელებლის უფლებებსა და ვალდებულებებზე.
2. პროგრამით დადგენილი ვადების დაცვით, გათვალისწინებულია:
ა)  დამსაქმებლებთან შეთანხმებით, თავისუფალ სამუშაო ადგილებზე რეალურ სამუშაო გარემოში პრაქტიკული უნარ-ჩვევების განვითარება/სწავლება და ამ მიზნით სამუშაო ადგილების სუბსიდირება;.
3. პროგრამის მიმწოდებელია სააგენტოში სათანადო წესით რეგისტრირებული, კერძო სამართლის იურიდიული პირი დამსაქმებელი.
4. პროგრამით გათვალისწინებული მომსახურების მიღება შეუძლიათ შრომის ბაზრის მართვის საინფორმაციო სისტემაში – www.worknet.gov.ge - რეგისტრირებულ შეზღუდული შესაძლებლობის და სპეციალური საგანმანათლებლო საჭიროების მქონე სამუშაოს მაძიებლებს;
6. პროგრამით გათვალისწინებული მომსახურების მიღება შესაძლებელია, მხოლოდ დამსაქმებელთან შეთანხმებით, თავისუფალი სამუშაო ადგილის არსებობის პირობებში.
7. პროგრამით ანაზღაურდება ერთი მოსარგებლისთვის გაწეული მხოლოდ ერთი მომსახურება. 

მუხლი 2. სააგენტოს უფლებამოსილება

1. სააგენტო უფლებამოსილია:
	
ა) პროგრამის მიზნებისათვის დაამუშავოს მოსარგებლის პერსონალური ინფორმაცია, განიხილოს პროგრამით სარგებლობის მსურველი პირის სამიზნე ჯგუფთან შესაბამისობა, რისთვისაც, საჭიროების შემთხვევაში, ახდენს პირის შესახებ ინფორმაციის გადამოწმებას მის ხელთ არსებულ მონაცემთა ბაზებთან;
ბ) პროგრამით სარგებლობის მსურველ პირს მიაწოდოს ინფორმაცია პროგრამით გათვალისწინებული მომსახურებებისა და მიმწოდებლების შესახებ;
გ) მიიღოს გადაწყვეტილება პირის პროგრამის მოსარგებლედ რეგისტრაციის შესახებ;
დ) მეთვალყურეობისა და ინსპექტირების დადგენილი წესის შესაბამისად, მიიღოს გადაწყვეტილება მოსარგებლისათვის მომსახურების მიწოდების შეწყვეტის შესახებ;
ე) მოსარგებლის მიერ საპატიო[footnoteRef:1] მიზეზით მომსახურების მიღების  შეწყვეტის შემთხვევაში, მიიღოს გადაწყვეტილება მომსახურების მიწოდების გაგრძელების შესახებ, პროგრამით განსაზღვრული წესის შესაბამისად; [1:  ხანგრძლივი ავადმყოფობა, თუ დოკუმენტურად დასტურდება მომსახურების მიღების შეუძლებლობა, ორსულობა, მშობიარობა, ბავშვის მოვლა ან ჯანმრთელობის გაუარესება და სხვა.] 

ვ) მომსახურების მიღების ნებისმიერ ეტაპზე, სამუშაოს მაძიებლის საჭიროების შესაბამისად, უზრუნველყოს მისი მხარდაჭერით დასაქმების კონსულტანტის მომსახურების მიწოდება.

2. სააგენტო ვალდებულია, წინამდებარე შეთანხმების გაფორმების შემდეგ:
ა) მომსახურების მისაღებად, გადასცეს მოსარგებლეს დადგენილი ფორმის მატერიალიზებული ვაუჩერი;
3. სააგენტო არ აგებს პასუხს მატერიალური ან რაიმე სხვა სახის ზიანისთვის, რომელიც პროგრამით გათვალისწინებული მომსახურების მიწოდების პროცესში, ან მასთან დაკავშირებით, შეიძლება მიადგეს მოსარგებლეს და/ან მომსახურების მიმწოდებელს.


მუხლი 3. მოსარგებლის უფლებამოსილება

1. მოსარგებლე უფლებამოსილია:

ა) მომსახურების მიღების მიზნით მიმართოს სააგენტოს და მოითხოვოს პროგრამის მოსარგებლედ რეგისტრირება;
ბ) მომსახურების მიღების პერიოდში მიიღოს სუბსიდია, წარმოდგენილი ვაუჩერის საფუძველზე, 50 %-იანი დაფინანსებით, თვეში არაუმეტეს 460  ლარის ოდენობით;
გ) მიმართოს სააგენტოს პოტენციური დასაქმების ადგილების შესახებ ინფორმაციის მისაღებად, სამუშაოს ძიების ქმედითი გზების, დამსაქმებლისათვის საკუთარი თავის წარდგენისთვის საჭირო დოკუმენტების მომზადებისა და დასაქმების მიზნით ეფექტური კომუნიკაციის წარმოების საკითხებზე კონსულტაციის გასავლელად;
დ) მისგან დამოუკიდებელი მიზეზებით, მათ შორის, საპატიო მიზეზით მომსახურების მიღების შეწყვეტის შემთხვევაში, წერილობით მიმართოს სააგენტოს მომსახურების მიღების გაგრძელების თხოვნით, თუ პროგრამის დასრულებამდე დარჩენილი პერიოდი საკმარისია ამ მომსახურების დასრულებისათვის;
ე) ნებისმიერ დროს შეწყვიტოს მომსახურების მიღება და/ან სტაჟირების გავლა;

2. მოსარგებლე ვალდებულია:

ა) სააგენტოს წარუდგინოს ყველა დოკუმენტი, რომელიც მისი მოსარგებლედ რეგისტრაციისთვის არის აუცილებელი;
ბ)  მომსახურების მისაღებად ვაუჩერი პროგრამის მიმწოდებელს წარუდგინოს არაუგვიანეს  საანგარიშო თვის 15 რიცხვისა; 
გ) გაუფრთხილდეს პროგრამის მიმწოდებლის მფლობელობაში არსებულ ქონებასა და მატერიალურ-ტექნიკურ ფასეულობებს;
დ) მიმწოდებლის მხრიდან არაკეთილსინდისიერი ქმედებისას, აცნობოს სააგენტოს;
ე) საკუთარი სურვილით მომსახურების მიღების შეწყვეტის შემთხვევაში, წერილობით აცნობოს სააგენტოს;

მუხლი 4. პროგრამის სხვა პირობები
1. მითითებული ვადის გასვლის შემდგომ წარდგენილი მატერიალიზებულ ვაუჩერზე მითითებული ვადის გასვლის შემდგომ წარდგენილი ვაუჩერი არ ანაზღაურდება;

2. მოსარგებლე, რომელიც  მომსახურების მიღების მიზნით ჩაირიცხება  კონკრეტულ მიმწოდებელთან, შესაბამის მომსახურებას იღებს მხოლოდ ამ მიმწოდებლისაგან;




3. მომსახურების მიღების პერიოდში განხორციელებული მეთვალყურეობისა და ინსპექტირების შედეგების საფუძველზე აღმოჩენილი დარღვევების, სამუშაოს მაძიებლისა და მიმწოდებლის მხრიდან არაკეთილსინდისიერი მოქცევის შემთხვევაში, ასევე დამსაქმებლის წერილობითი მიმართვის საფუძველზე, სააგენტო  უფლებამოსილია, შეწყვიტოს სამუშაოს მაძიებლისთვის სუბსიდიის გაცემა.


მუხლი 5. დასკვნითი დებულებები

1. წინამდებარე შეთანხმებაზე ხელმოწერით, მხარეები ადასტურებენ ვალდებულებას, შეასრულონ პროგრამით და ამ შეთანხმებით გათვალისწინებული მოთხოვნები;
2. პროგრამით გათვალისწინებული სერვისები მოსარგებლისათვის უფასოა;
3. შეთანხმება მოქმედებს პროგრამით გათვალისწინებული მომსახურების სრულად მიღების დასრულებამდე, თუ ადგილი არ აქვს  თანხმობის პირობების დარღვევას;
[bookmark: _GoBack]4. შეთანხმება ძალაშია მისი ხელმოწერის მომენტიდან 2016 წლის 31 დეკემბრის ჩათვლით;

მხარეთა ხელმოწერები:
მოსარგებლე                              ----------------------------------------

სააგენტოს წარმომადგენელი ----------------------------------------
